
O G E N A , I Ñ O R E N A 

( IPUYA) 

Etxekoandria sukaldetik 

aldendu zan une berian, 

katuak okela burruntzitik 

lapurtu zun kontu aundiyan. 

Pozik okela-zatiarekin, 

laister zan maipian eskutatu; 

an bañau purruztada batekin 

txakurrak guzia zion kendu. 

Orduan, mai-gañera igota, 

jaten zegoan txakurrari 

amorruz txit irazekita 

katuak esan zion garbi: 

—Lapurtu detan okela, 

ik kendu diak txakurra; 

ikusten det i aizela 

lotsagabe ta lapurra. 

Geure ogena aurrian 

eta agitz itxu; 

ai baña iñorenian 

begi argia degu. 

Txakurra igeri okela-zatija aguan-ta 

Iñorenaren gurakeriz dabillanari, norberarena gal-

tzia egoki yatorko. 

Okela-zatija abuan-eta, uraz-ziar igeri joyan txakurrak 

ur gardenezko antzikur edo ispilluban bere irudija dakus. 

Beste zati bat daruatakuan, kendu gura dautso; gura-

keri onegaz itxutuki, beria izten dau, antzikurran dakusana-

gana oldarturik, baña berak eroyana galtzia baño besterik 

ez dau lortzen, atsian geratuta. 

Gustija gura daunak 

Gustija galtzen dau; 

Gitxigaz naiko daunak 

Gustija euko dau. 


